
Annotatsiya 

Ushbumaqoladabо‘lajak boshlang‘ich sinf о‘qituvchilarining axborot-kommunikativ kompetentliligini 
rivojlantirishni modeliko‘ribchiqilgan. Matematik kompetentlikni shakllantirish bugungi kunda katta ahamiyatga ega. 
Atrofdagi voqea va hodisalarni tavsiflash va tushuntirishda matematik bilimlardan foydalana olish boshlang‘ich ta’limdan 
boshlab Davlat ta’lim standartining talablaridan biri sifatida hizmat qiladi. 

Аннотация 
В данной статье рассматривается модель развития информационно-коммуникативной 

компетентности будущих учителей начальных классов. Сегодня большое значение имеет формирование 
математической компетентности. Умение использовать математические знания для описания и 
объяснения окружающих событий и явлений является одним из требований ГОСО, начиная с начального 
образования. 

Abstract 
In this article, the model of information-communicative competence development of future primary school 

teachers is considered. Formation of mathematical competence is of great importance today. The ability to use 
mathematical knowledge to describe and explain surrounding events and phenomena serves as one of the requirements 
of the State Education Standard starting from primary education. 

 
Kalit so‘zlar. Kommunikatsiya, axborotlashtirish, kompetentlik, epistemologik, aksiologik, praksiologik, kasbiy-

shaxsiy, kommunikativ, fragmentar, predmetli modellashtirish, prinsip. 
Ключевые слова. Коммуникация, информация, компетентность, эпистемологический, 

аксиологический, праксиологический, профессионально-личностный, коммуникативный, фрагментарный, 
субъектное моделирование, принцип. 

Key words. Communication, information, competence, epistemological, axiological, praxeological, professional-
personal, communicative, fragmentary, subject modeling, principle. 
 

KIRISH. Global ommaviy kommunikatsiya sharoitida bugungi kunga kelib eng ahamiyatli 
manba sifatida axborotni tahlil qilish, tizimlashtirish va talqin qilish qobiliyati hisoblanadi. Global 
axborotlashtirish jarayoni tabiiy ravishda ta’lim jarayoniga ta’sir qiladi va ta’lim tizimining asosiy 
vazifasi jamiyat taraqqiyotining zamonaviy tendensiyalarini aniqlash va ta’lim jarayoniga ijobiy 
tajribani shakllantiradigan hamda zamonaviy ijtimoiy о‘zgarishlarni aks ettiruvchi, о‘quv jarayonini 
tartibli, boshqariladigan tizimga olib keladigan pedagogik texnologiyalarni joriy etish kabi dolzarb 
vazifalarni bajaradi. Maqsadimiz bо‘lajak boshlang‘ich sinf о‘qituvchilarida axborot-kommunikativ 
kompetentligini rivojlantirishga kо‘maklashuvchi modelni yaratish, axborot faolligini namoyon 
etishning samarali yо‘llarini izlashdan iborat. [1; 14-b]. 

Ta’lim modellarini yaratishga yondashuvlar tahlili о‘tkazildi, “Matematika  о‘qitish 
metodikasi” fani asosida bо‘lajak boshlang‘ich sinf о‘qituvchilarining axborot-kommunikativ 
kompetentligini rivojlantirish yо‘llari aniqlandi. Biz tomonimizdan ishlab chiqilgan hamda didaktik 
vazifalarni hal qilishga yordam beradigan modelning asosiy konseptual g‘oyasi (epistemologik, 
aksiologik, praksiologik, kasbiy-shaxsiy, kommunikativ) - bu zamonaviy axborot jamiyati va 
shaxsini insonparvarlashtirish vositasi sifatida axborot sohasidagi matematikani aks ettirishga 
yо‘naltirilgan. Pedagogik voqelikni obyektiv modellashtirishning asosiy jihati modelni konseptual, 
mezon va miqdoriy asoslashda kompleks yondashuvni qо‘llash sanaladi.[2; 4-7-b] 

Bо‘lajak boshlang‘ich sinf о‘qituvchilarining axborot-kommunikativ kompetentligini 
rivojlantirish modeli ishlab chiqildi. Modelning texnologik komponenti ochib berilgan, uning mezon 

komponenti darajalarning ketma – ketlik matritsasi (elementar, о‘rta, rivojlangan) va axborot-
kommunikativ kompetentligi komponentlari (epistemologik, aksiologik, praksiologik, kasbiy-shaxsiy, 
kommunikativ) bilan ifodalanadi. 

Matematik sikl fanlari yordamida bо‘lajak boshlang‘ich sinf о‘qituvchilarining axborot-
kommunikativ kompetentligini rivojlantirishning ishlab chiqilgan modeli amalda о‘zini oqlaydi, lekin 
qо‘shimcha tadqiqotlar va miqdoriy tahlilga muhtoj. [3; 147-150-b] 

Zamonaviy innovatsion texnologiyalar va yondashuvlar matematikaga asoslangan. 
Zamonaviy axborot-kommunikativ texnologiyalarini (AKT) yaratish birinchi navbatda matematik 
faoliyat hisoblanadi. Matematik kompetentlikni shakllantirish bugungi kunda katta ahamiyatga ega. 
Atrofdagi voqea va hodisalarni tavsiflash va tushuntirishda matematik bilimlardan foydalana olish 
boshlang‘ich ta’limdan boshlab Davlat ta’lim standartining talablaridan biri sifatida hizmat qiladi. 

Shuning uchun boshlang‘ich sinf о‘qituvchisi о‘z о‘quvchilarida zamonaviy ta’lim standartlari 
talablariga javob beradigan kо‘nikmalarni shakllantirishi kerak. Matematik ta’limni takomillashtirish 
masalalariga ilmiy adabiyotlarda qiziqish tobora ortib bormoqda. Bizning fikrimizcha muhim 
yо‘nalishlardan biri sifatida, bо‘lajak boshlang‘ich sinf о‘qituvchilarning axborot-kommunikativ 
kompetentligini ma’lum bir fan asosida rivojlantirish samarali sanaladi, bizning holatimizda 
“Matematikani о‘qitish metodikasi” fanini hizmat qiladi. 

ADABIYOTLAR TAXLILI 
Bir qator pedagogik tadqiqotlar (S.A. Beshenkov, YE.A.Rakitina, M.I. Shutikova) shuni 

kо‘rsatadiki, informatika fani keng fanlararo aloqalarga ega, ayniqsa tabiiy-ilmiy yо‘nalish fanlari 
bilan. Bugungi kunda AKTga bо‘lgan qiziqish tobora kо‘payib bormoqda, chunki texnik vositalar 
ma’lumotni tahlil qilish va tizimlashtirish, har qanday axborot jarayonlari asosida yotadigan 
matematik modellarni amalga oshirish qobiliyatini tо‘liq shakllantirmaydi. [4; 3-8-b]. 

Tadqiqotchilarning aksariyati “Informatika”, “Ta’limda axborot texnologiyalarini qо‘llash” va 
boshqa ixtisoslashtirilgan fanlari orqali axborot-kommunikativ kompetentligini rivojlantirish ustida 
ishlamoqda. Xuddi shuningdek, tadqiqotchilar (S.A.Zayseva, N.A.Yershova, S.A.Bikov, 
I.V.Abramova, L.D.Sitnikova, O.P.Osipova) bо‘lajak boshlang‘ich sinf о‘qituvchilarida axborot-
kommunikativ kompetentligini rivojlantirish muammosini hal qiladilar, biroq, tadqiqot natijalariga 
kо‘ra, “axborot modellari informatika fanining umumiy ta’lim kursining “metafan” darajasiga о‘tishiga 
asos yaratadi”.[5; 42-51-b]. 

Ammo, “axborotni modellashtirish” “Informatika” va shunga о‘xshash ixtisoslashtirilgan 
fanlarni, ya’ni tabiiy-ilmiy va gumanitar fanlarning turli sohalaridagi fanlarga asosolanadi. Bizning 
fikrimizcha, Y.V.Viktorovaning: “axborot-kommunikativ kompetentligini rivojlantirish har bir fanni, 
shu jumladan matematikani о‘rganishda amalga oshirilishi kerak” degan fikri asosli. [3; 217-b]. 

Uning tadqiqotlarida axborot-kognitiv vazifalar axborot-kommunikativ kompetentligini 
rivojlanishiga ijobiy ta’sir kо‘rsatadigan individual kodlash uslublarini shakllantirishga hissa 
qо‘shishi isbotlangan. Muallif matematikani о‘qitish jarayonida axborot-kommunikativ 
kompetentligini rivojlantirishning ijobiy tajribasini, ya’ni rivojlantirishning ijobiy tendensiyalarini 
namoyish etadi. Bugungi kunda bizda ushbu sohada kо‘plab tadqiqotlar mavjudligini kо‘rishimiz 
mumkin. 

NATIJA VA MUXOKAMA 
Matematik masalalarni yechishda algoritmik faoliyatga e’tibor berish axborotni tahlil qilish, 

sintez qilish va vizualizatsiyalash qobiliyatining shakllanishiga yordam beradi, deb faraz qildik, bu 
esa о‘z navbatida bо‘lajak boshlang‘ich sinf о‘qituvchilarining axborot-kommunikativ kompetentligini 
shakllanishiga ijobiy ta’sir kо‘rsatadi. 

Bо‘lajak boshlang‘ich sinf о‘qituvchisining axborot-kommunikativ kompetentligini 
rivojlantirish jarayoni kо‘p komponentli bо‘lib, kо‘p darajali modelni ifodalaydi. Pedagogik loyihalash 
natijasida biz kо‘p qirrali, stoxastik xarakterdagi pedagogik voqelik obyektini о‘rganish uchun 
mо‘ljallangan dinamik modelni ishlab chiqdik (6-rasm). Fragmentar va predmetli modellashtirish 
prinsipini qо‘llagan holda biz pedagogik voqelikning quyidagi jihatlariga: maqsad modelini yaratish, 
modellashtirishga kompleks yondashuvni qо‘llash, modelning konseptual, mezon, miqdoriy 
asoslanishlariga  asoslandik. [6; 101-110-b]. 

“Matematika о‘qitish metodikasi” fanining maqsadi talabalarning mehnat funksiyalarini 
bajarishga tayyorligini shakllantirishni nazarda tutadigan konseptual asosga ega. Pragmatik 

maqsad ilmiy bilimlarning, xususan matematika va informatika fanlarining yagona falsafiy kelib 
chiqishi bilan belgilanadi 

 
Bо‘lajak boshlang‘ich ta’lim о‘qituvchilari uchun matematika kursining mazmuni fan bо‘yicha 

zarur bо‘lgan bilimlar tizimini о‘z ichiga oladi. Bu, albatta, yuqori darajadagi malakaning asosidir. 
Biroq, bizning fikrimizcha, zamonaviy matematika fani nafaqat bilimlar tizimi sifatida, balki tadqiqot 
vositasi, ijtimoiy-madaniy hodisa, ijtimoiy-madaniy fenomen, shaxsni va informatsion jamiyatni 
insonparvarlashtirish vositasi sifatida aks ettirilishi kerak. Modelni amalga oshirish texnologik 
blokda aks ettirilgan va ta’limda insonparvarlashtirish tamoyillariga asoslangan ta’lim muhitini 

yaratishga asoslangan. Modelning nazariy-metodologik asoslari ustida ish olib borib, ta’limda 
madaniy, kompetensiyaga asoslangan, tizimli va faoliyatga asoslangan yondashuvlarga tayandik. 
Pedagogik konsepsiyani yaratish ijodiy va mavhum jarayondir, chunki pedagogika fanida 
fundamental g‘oya ustida ishlashning aniq qoidalari yо‘q. Ma’lumki, amalda muallifning konseptual 
g‘oyasini takrorlash mumkin emas. [7; 53-59-b] 

“Matematika о‘qitish metodikasi” faning bо‘lajak boshlang‘ich sinf о‘qituvchilarini axborot-
kommunikativ kompetentligini biz matematika va informatika fanlari о‘rtasida о‘xshashliklarni 
keltiramiz. Masalan, sanoq sistemalarini о‘rganishda axborotni kodlaymiz (harflarni binar kod 
yordamida shifrlaymiz), matematikada munosabatlarni о‘rganishda albatta grafik tuzamiz, bu 
tushuncha bilan tanishish axborotni dekodlashda yordam beradi.[8; 290-293-b] 

XULOSA 
Tadqiqot ishimiz shuni kо‘rsatdiki, mutaxassislarni axborot-kommunikativ sohasi bо‘yicha 

tayyorlashning yuqori samarali kasbiy yо‘naltirilgan tizimlari pedagogikaning eng dolzarb 
vazifalaridan biri bо‘lib qoladi, chunki jamiyatni global axborotlashtirish sharoitida bitiruvchilarning 
raqobatbardoshligi asosan ularning axborot-kommunikativ kompetentligi darajasi bilan belgilanadi 
va OTM reytingi, uning obrо‘si, ta’lim jarayonini hamda jamiyatni axborotlashtirish tendensiyalari 
bilan о‘lchanadi. 

